
tinja; sekarang saia maoe poelang soeda, besok saia maoe beli'in apa-apa boeat sedekah; tambain keh barang lima poeloe ma."

„Soeda terlaloe banjak goea habis doeit boeat ini; sekarang loe maoe minta ditambain lagi, baek-baek bagoes.“

„Kan boekan sakali ini sadja saia nanti boewang tenaga boeat baba? Boleh djadi besok atawa noesa saia nanti bisa tjari'in anak prawan jang lebi bagoes lagi, dari itoe misti timbangin toh !“

„Koerang adjar, loe poenja tekoek-tekoekan samoea soeda ada di kantong goea, Emot ! Kaloe lagi maoe oewang apa jang nanti loe kaga bisa? Tapi siapa namanja itoe boedjang jang loe soeda tjari'in boeat nona Soan?“

„Belon ba. Hala baba keh jang kaga taoe sadja. Bagimana bisa sempat tjari boedjang. Makan nasi djoega rasanja engga kaboeroe.“

„Nah, apa goea kata! Kaloe soeda disoeroe ini itoe samoea kaga oeroes. Tapi kan djoega loe soeda sanggoepin itoe, brani engga ngakoeh?“

„Sebab memang saia sanggoep tjari orang jang baek, tapi maoe orang jang baek toh misti plahan-plahan, engga boleh keh orang kabakaran djenggot sadjadi-djadinja sadja. Itoe perkara si pendeknja gampang.“

„Hahaha, tapi soedalah goea engga maoe koetet-koetetan sama loe, segala toewa bangka gila! Se-

